Nafarroako Parlamentuko Mahaiak, 2021eko maiatzaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Bakartxo Ruiz Jaso andreak aurkeztutako galdera, Iruñeko espetxeko presoak txertatzeari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osasun Batzordean izapidetzea.
Iruñean, 2021eko maiatzaren 3an
Lehendakaria: Unai Hualde Iglesias
GALDERAREN TESTUA
EH Bildu Nafarroa talde parlamentarioaren eledun Bakartxo Ruiz Jaso andreak, Legebiltzarreko Erregelamenduan ezarritakoaren babesean, honako galdera hau aurkezten du, Osasuneko kontseilari Santos Indurain andreak Osasun Batzordean erantzun dezan: 
Espetxe Erakundeetako idazkari nagusi Ángel Luis Ortizek agerraldia egin zuen orain dela gutxi Diputatuen Kongresuko Barne Batzordean, eta bertan adierazi zuen EAEko, Kantabriako eta Leongo preso guztiei dagoeneko jarri zaiela koronabirusaren aurkako txertoa. Orobat azaldu zuen Andaluzia, Aragoi, Asturias edo Madrilek ere eskatu dituztela presoen zerrendak, haiei txertoa ahal bezain laster jartzeko. 
Kontuan hartuta presoen zaurgarritasuna 
–sarritan, hainbat patologiari lotua– eta COVID-19a senideekiko nahiz hurbilekoak direnekiko komunikazioetan eta irten-baimenen ostean nahiz ospitaleetara edo bestelakoetara egindako joan-etorrien ostean gorde beharreko berrogeialdietan izaten ari den inpaktua, honako hau galdetzen diogu Osasun Departamentuari: 
• Noiz jarriko zaie txertoa Iruñeko espetxeko presoei? 
Iruñean, 2021eko apirilaren 29an
Foru parlamentaria: Bakartxo Ruiz Jaso
